
Cmaam Coop 

 

Cmiique cmaam hipcop soop caha.  

Cmaax sitat caha. 

Hipiix haat iha. 

Taax hasaj quih ano moca ha. 

Cmaam cop haat quij catoozi ha. 

Poopxölim ta x, iscmazyax aha. 

Pomapxölim ta x, isiizyax aha. 

Cmaam cop haat quiipe quih iyooho. 

Cmaax haat quij siizyax caha. 

Itaxi, itfain, itiip, maanpx. 

Heme tafp, hamac ititlim imiisinim, haat coi. 

Ox tpacta ma, cmaam quij haat coi iti mcascax. 

Itaxi, cmaax inaail quih cöimacooix. 

Ox tpacta ma, ipocj itajc quih cöimacooix. 

Itaxi, cmaam quij izquipot coi imazeee. 

Izquipot xah ipocj itajc xah, taax ah mahsaamij. 

Haat inaail quih cöhafain iha. 



   

Cmaam Coop 

Ox tpacta ma, cmaam quij iteeloj quih cöimacooix. 

Cmaax imazeee. 

Zeee com haat inaail quih cöhafain iha. 

Ox tpacta ma, cmaam cop hehe án com contima. 

Heep quih itcaa, haas inaail quih mos imcaa, ano cöisjiit 

ta, hasaamilc coi. 

Hipiix heepol iha. 

Cmaam quij heepol ixaai quih cxap iha. 

Ixaai cop coopl iha xo ssihjö caha. 

Cmaam quij heme tafp, hamt quih cöimacooix, heepol 

ixaai coi. 

Itaxi, ziix icá quih iti itaquim, itatápzil, cmaax ixaai 

inaail coi immizj. 

Ox tpacta ma, xiica ooizj coi hax an itaquim, hamac quih 

iti imcaaix. 

Hoo xah teme x, hax cop hanso xah mheel. 

Hax cop theel ma x, hasaamilc coi án imiiquim. 

Cöitacooix ma x, haptco hanso xah mheel. 

Cmaam quij mos heep xah haas inaail quih camama ha. 

Ox tpacta ma, haat cheel coi án ooquim iha. 

Cöitacooix ma x, haptco coopol iha. 



   

Cmaam Coop 

Cmaam quij cmaax cöcofiz iha. 

Hantx mocat cmajiic coi cöhacapnij quih ccanloj iha. 

Hipiix ziix icoop iha. 

Hap inol quih itac quih ano moca ha. 

Cmaax cmaam quij coop iha. 

Toox payaxi ta x, isiixi aha. 

Hasaj quih cmaax iyooxi. 

Ipaspoj hansaa hax maziim áa. 

Cocsar ctam zo Hezitmisoj quij ano mota, Haxöl Iihom 

cötafp, hasaj hipcop itaho, cmaax iyitalhaa. 

Ctam cop taanpx, yaaco cop ano tafp, hasaj cop haaco 

iizc hac iti imiica. 

Aal cop mos hoox oo inziim, hasaj cop. 


